
ᐅᑯᐊ PEREGRINE DIAMONDS LTD.−ᑯᑦ 

ᑐᓴᒐᒃᓴᑦ ᓇᐃᓈᖅᓯᒪᔪᑦ:  ᑐᒃᓯᕋᐅᑦ ᑕᑕᑎᒐᖅ ᓄᑖᕈᕆᐊᕈᑎᒃᓴᖓ  ᐅᕗᖓᖓᔪᒧᑦ NANUQ ᐱᓕᕆᕕᒃ 

 ᓄᓇᓕᕆᔾᔪᑎᒃᓴᒥᒃ ᐱᔪᓐᓇᐅᒻᒥᒃ ᐊᒻᒪᓗ ᐃᒥᓕᕆᔾᔪᑎᒃᓴᒥᒃ ᓚᐃᓴᒥᒃ 

 

 

ᐅᑯᐊ Peregrine Diamonds Ltd. (Peregrine−ᑯᑦ) ᕿᓂᕐᒪᑕ ᓄᑖᕈᕆᐊᕈᑎᒃᓴᒥᒃ ᐅᑯᑎᒎᓇ ᐃᓄᓕᕆᔨᑐᖃᒃᑯᑎᒍᑦ 

ᓄᓇᓕᕆᔾᔪᑎᒃᓴᒥᒃ ᐱᔪᓐᓇᐅᑕᐅᓗᓂ ᐊᒻᒪᓗ ᐅᑯᑎᒎᓇ ᓄᓇᕗᑦᒥ ᐃᒥᓕᕆᔩᑦ ᑲᑎᒪᔨᖏᑦᑎᒍᑦ ᐃᒥᓕᕆᔾᔪᑎᒃᓴᒥᒃ ᓚᐃᓴᒥᒃ 

ᐅᕗᖓᖓᔪᓂᒃ Nanuq ᐱᓕᕆᕕᖕᒥ (ᐱᓕᕆᐊᒃᓴᓕᕆᔾᔪᑎᒃᓴᒥᒃ) ᑲᓇᖕᓇᖓᓂ ᕿᑎᕐᒥᐅᑦ, ᓄᓇᕗᑦᒥ. ᐅᑯᐊ ᒫᓐᓇ 

ᐊᑐᖅᑕᐅᖃᑦᑕᖅᑐᑦ ᐱᔪᓐᓇᐅᑎᑦ #N2007C0039 ᐅᕙᓂ ᐃᓱᓕᕝᕕᒃᓴᓖᑦ ᔫᓂ 13, 2013-ᒥ ᐊᒻᒪᓗ ᐃᒥᓕᕆᔾᔪᑎᑦ 

ᓚᐃᓴᑦ ᐅᑯᐊ #2BE-NAN0813 ᐅᕙᓂ ᐃᓱᓕᕝᕕᖃᓛᖅᑐᑦ ᒪᐃ 31, 2013−ᒥ. 

 

ᐱᔾᔪᑕᐅᓪᓗᑎᒃ ᓄᑖᕈᕆᐊᕈᑕᐅᔪᒻᒪᖕᒪᑕ ᐅᑯᐊ Peregrine−ᑯᑦ ᑲᔪᓯᖁᓪᓗᒋᑦ ᕿᓂᕈᑎᒋᕙᒃᑕᖏᑦ ᐱᓕᕆᐊᒃᓴᓕᕆᔾᔪᑏᑦ 

ᐊᒻᒪᓗ ᐊᐅᓚᑦᓯᒍᑎᒃᓴᓂᒃ ᒫᓐᓇ ᐊᖏᖅᑕᐅᓯᒪᔭᕇᖅᑐᑦ ᐊᐅᓚᑦᓯᒍᑕᐅᖃᑦᑕᓂᐊᖅᑐᓂᒃ. ᒪᑯᓄᖓᖓᔪᓂᒃ ᐊᐅᓚᑦᓯᒍᑎᒃᓴᑦ, 

ᕿᒥᕐᕈᔭᕇᖅᓯᒪᔭᖏᓐᓂᒃ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ, ᐃᓚᒋᔭᐅᓪᓗᑎᒃ ᒪᑯᐊ: ᐃᒥᕐᒥᒃ ᐃᕐᕉᑎᖃᖃᑦᑕᕐᓗᑎᒃ 

ᖃᐅᔨᓴᖅᑕᒥᓐᓂᒃ, ᓯᓚᑐᐃᓐᓇᒨᖃᓲᓂᒃ ᖃᐅᔨᓴᕈᑎᒃᓴᓂᒃ ᐊᒻᒪᓗ ᓄᓇᐅᑉ ᖃᓄᐃᓕᖓᓂᖓᓂᒃ, ᐊᒻᒪᓗ ᐃᑰᑕᕈᑎᒃᓴᓂᒃ 

ᓄᓇᒥ ᐅᕝᕙᓗᑭᐊᖅ ᑕᓯᕐᒥ ᐱᓕᕆᐊᒃᓴᓅᖓᔪᓂᒃ. ᐅᑯᐊ Peregrine−ᑯᑦ ᕿᓂᖃᑦᑕᕐᒪᑕ ᐅᔭᖃᓂᒃ ᐱᑕᓕᖕᓂᒃ ᓯᑎᓛᓂᒃ, 

ᓇᓂᓯᓯᒪᓕᕐᒪᑕ ᐃᖕᒥᒃᑯᐊᖅᑐᓂᒃ ᐱᖓᓲᓕᖓᔪᓂᒃ ᐱᑕᓕᖕᓂᒃ ᓯᑎᓛᑦ ᐃᓂᒋᓲᖏᓐᓂᒃ ᑕᐃᒪᖓᓂᑦ ᓇᓂᔭᐅᓯᒪᔪᓂᒃ 

2007−ᖑᔪᒻᒪᑦ.  ᑕᒪᖓᓂᑦ 2008−ᖑᓚᐅᖅᓯᒪᖕᒪᑦ, ᐅᑯᐊ Peregrine−ᑯᑦ ᐱᓕᕆᑎᑦᓯᖃᑦᑕᖅᓯᒪᓕᕐᒪᑕ ᑕᓪᓕᒪᓂᑦ 

ᓄᓇᓕᖕᓂᒃ ᐊᐅᔭᒃᑯᑦ ᓄᓇᒥ ᐱᓕᕆᓐᓇᐅᓕᕋᐃᒻᒪᑦ,  ᖃᓄᐃᓪᓗᐊᖅᑐᑦ ᐱᓕᕆᐊᒃᓴᑦ ᐊᑐᐃᓐᓇᑦ ᐊᑑᑕᐅᓕᕋᐃᒻᒪᑕ, 

ᐊᑐᐃᓐᓇᐅᕕᖃᖃᑦᑕᖅᓯᒪᓪᓗᑎᒡᓗ ᐃᓄᖕᓂᒃ ᐱᓕᕆᕕᖁᑎᓕᖕᓂᒃ ᐱᔨᑦᓯᕋᐅᑎᓂᒃ, ᐊᐅᓪᓚᖅᑐᖃᓕᕋᐃᒻᒪᑦ ᓄᓇᒧᑦ ᐊᒻᒪᓗ 

ᐊᑐᐃᓐᓇᖃᕈᑎᓂᒃ, ᖃᖓᑕᔫᒃᑯᑦ ᐊᒻᒪᓗ ᓯᓂᒃᑕᖅᕕᖕᓂᒃ. 

 

ᓄᓇᓕᖃᖅᓱᑎᒃ ᐊᓯᓂ ᐅᑯᐊ Nanuq Camp−ᒥ, ᑐᐱᖃᖅᓱᑎᒃ ᐊᓯᓂ ᐅᐊᖕᓇᖓᑕ ᑕᓕᖅᐱᐊᓂ ᓇᓗᓇᐃᖅᓯᕕᐅᓯᒪᔪᒥ 

ᓄᓇᒥ ᐃᑲᓂ Lorillard River ᑰᖓᓂ, ᐊᒻᒪᓗ ᐃᒫᒃ ᒥᒃᓴᐅᓴᒃᑐᒥ 30 ᑲᓚᒦᑕᐃᑦ ᐅᐊᖕᓇᖓᑕ ᐅᐊᓕᓂᐊᓂ 

ᐅᒃᑯᓯᒃᓴᓕᐅᑉ. ᐊᓯᓂ ᓄᓇᓕᒋᔭᖅ ᒫᓐᓇ ᐃᓄᖃᕈᓐᓇᖅᑐᖅ ᑎᑭᐅᑎᓯᒪᔪᓂᒃ 20−ᓂᒃ, ᒫᓃᑦᑐᖅ ᑯᐃᓐ ᓄᓇᖁᑖᓂ ᑕᑯᓗᒍ 

ᓄᓇᖑᐊᑎᒍ ᐅᕘᓇ NTS Mapsheet 56G/03. ᓄᓇ ᓇᓗᓇᐃᖅᓯᕕᐅᓯᒪᔪᖅ ᓇᓂᔭᐅᓯᒪᔪᒥᒃ ᐃᑲᓃᑦᑐᖅ ᐃᒫᒃ 

ᒥᒃᓴᐅᓴᒃᑐᒥᒃ 275 ᑲᓚᒦᑕᐃᑦ ᐅᖓᓯᖕᓂᓕᒃ ᑲᓇᖕᓇᖓᓃᑦᑐᖅ ᐅᖁᐊᓂ ᑭᖏᖠᓂᐅᑉ ᒪᑐᒥᖓ ᖃᓂᒃᓴᓂᖅᐹᖅ ᓄᕗᐊᓄᑦ, 

220 ᑲᓚᒦᑕᐃᑦ ᑲᓇᖕᓇᖓᓂ ᐃᒡᓗᓕᒑᖅᔫᑉ ᐊᒻᒪᓗ ᐃᒫᑎᒋ 230 ᑲᓚᒦᑕᐃᑦ ᓯᕕᑐᓂᖓ ᐅᐊᖕᓇᖓᑕ ᑕᓕᖅᐱᐊᓂ 

ᓇᐅᔮᑦ. ᕿᓂᕆᐊᓕᓚᐅᖅᓯᒪᔪᑦ ᐅᑯᐊ Nanuq ᐱᓕᕆᕕᖕᒥ ᐅᕙᓂ 2003−ᒥ ᐊᑐᖅᓱᑎᒃ ᐱᔪᓐᓇᐅᑎᒋᖃᑦᑕᔪᔭᒥᓐᓂᒃ 

ᐊᒻᒪᓗ ᐃᒥᓕᕆᔾᔪᑎᒥᓐᓂᒃ ᐃᓱᓕᔪᔪᒥᒃ ᐅᕙᓂ 2008. 

 

ᐊᓯᕈᖅᑐᖃᖏᑦᑐᖅ ᐊᐅᓚᑦᓯᒍᑎᓂᒃ ᐊᒻᒪᓗ ᐃᒥᓕᕆᔾᔪᑎᓂᒃ ᐊᑐᖅᑕᐅᖃᑦᑕᖅᑐᑦ ᑖᒃᑯᐊ ᒫᓐᓇ ᐱᔪᓐᓇᐅᑎᒋᔭᑦ ᐊᒻᒪᓗ 

ᐃᒥᓕᕆᔾᔪᑎᑦ ᓚᐃᓴᑦ ᑐᒃᓯᕋᖅᑕᐅᓯᒪᔪᑦ. ᐃᒥᖃᕈᑎᒃᓴᑦ ᒪᓕᒃᑐᑦ ᒫᓐᓇ ᓚᐃᓴᖃᕈᑎᓅᖓᔪᑦ ᐃᒪᐃᓪᓗᐊᖅᑐᒥᒃ 10m3 

ᐅᑉᓗᖅ ᐊᑕᐅᓯᖅ ᐊᓯᓂ ᐃᒥᖃᕈᑕᐅᖃᑦᑕᕐᓗᓂ ᐊᒻᒪᓗ ᐃᒪᐃᓪᓗᐊᖅᑐᖅ 50m3 ᐅᑉᓗᖅ ᐊᑕᐅᓯᖅ ᐃᑰᑕᕈᑕᐅᖃᑦᑕᕐᓗᓂ. 

ᐱᓕᕆᐊᒃᓴᑦ ᑲᔪᓯᓂᖃᓐᓂᐊᕐᒪᑕ ᐊᑑᑕᐅᕙᒃᑐᑦ ᑎᖕᒥᔫᒃᑯᑦ ᐊᒻᒪᓗ ᖁᓕᒥᒎᓕᒃᑯᑦ, ᐃᑲᖔᖃᑦᑕᕐᓗᑎᒃ ᑲᖏᖠᓂᕐᒥᒃ. 

 

ᓄᑖᕈᕆᐊᖅᑕᐅᓗᑎᒃ ᐱᔪᓐᓇᐅᑎᑦ ᐊᒻᒪᓗ ᓚᐃᓴᖃᕈᑎᑦ, ᐅᑯᐊ Peregrine−ᑯᑦ ᑲᔪᓯᓂᐊᕐᒪᑕ ᐊᑑᑎᖃᑦᑕᖅᑕᖏᑦ 

ᐊᒃᓱᐊᓗᒃ ᐅᔾᔨᖅᑐᖅᓯᐊᖅᓯᒪᔭᑦ ᐊᑦᑕᓇᑦᑕᐃᓕᔾᔪᑎᑦ ᐊᒻᒪᓗ ᐊᕙᑎᓕᕆᔾᔪᑎᑦ ᐊᑑᑕᐅᑦᓯᐊᓲᑦ. ᐃᓚᒋᔭᐅᓪᓗᑎᒃ,  

Peregrine−ᑯᑦ ᐊᑑᑕᐅᑎᑦᓯᖏᓐᓇᕐᓂᐊᖅᑐᑦ ᓄᓇᓖᑦ ᐳᓛᕆᐊᖅᑕᐅᖃᑦᑕᕐᓗᒋᑦ ᐅᖃᖃᑕᐅᕙᒡᓗᑎᒃ ᐊᒻᒪᓗ 

ᑐᓴᐅᒪᑎᑕᐅᖃᑦᑕᕐᓗᑎᒃ ᖃᓄᖅ ᐱᕙᓪᓕᐊᔭᓂᒃ ᒫᓐᓇ ᐊᑑᑕᐅᔪᓂᒃ ᓄᓇᓖᑦ. ᖃᖓᑐᐃᓐᓇᖅ ᐱᓕᕆᕕᒃ 

ᐊᖏᓪᓕᒋᐊᖅᑕᐅᓕᖅᐸᑦ ᑕᒪᑐᒪ ᑭᖑᕐᖓᒍᑦ, ᐱᓕᕆᔾᔪᑎᑦ ᐱᔨᑦᓯᕋᐅᑎᑦ ᐊᑐᐃᓐᓇᐃᑦ ᐊᒻᒪᓗ ᐊᓯᖏᑦ ᑮᓇᐅᔾᔭᒃᓴᐅᑎᒃᓴᑦ 

ᐊᖏᓪᓕᒋᐊᖅᑕᐅᓛᕐᒪᑕ. ᐅᑯᐊ Peregrine−ᑯᑦ ᑕᐃᒫᑦᓴᐃᓐᓇᖅ ᑲᔪᓯᑎᑦᓯᒍᒪᔪᑦ ᕿᓂᕈᑎᒋᕙᒃᑕᒥᓐᓂᒃ ᐊᐅᓚᑦᓱᒋᑦ 

ᐱᓕᕆᐊᑦ, ᐊᒻᒪᓗ ᑕᐃᒪᓐᓇᐃᓛᕆᐊᒃᓴᑦ ᓂᕆᐅᖕᓂᖃᑦᓯᐊᖅᑐᑦ ᐱᓕᕆᖃᑎᖃᑦᓯᐊᓛᕆᐊᒃᓴᖅ ᐱᖁᔭᓕᕆᔨᖏᓐᓂᒃ ᐊᒻᒪᓗ 

ᐃᓄᖏᓐᓂᒃ ᑭᕙᓪᓕᕐᒥᐅᑦ. 

 

*ᐃᓄᓕᕆᔨᑐᖃᒃᑯᑦ ᐃᒫᒃ ᖃᓪᓗᓈᑎᑐᑦ ᑕᐃᔭᐅᕙᓕᖅᑐᑦ ᓇᐃᓈᖅᓯᒪᑎᓪᓗᒋᑦ “AANDC” ᑕᐃᔭᐅᕙᓚᐅᖅᓯᒪᔪᑦ ᐃᒫᒃ 

“INAC”, ᐃᓄᓕᕆᔨᑐᖃᒃᑯᑦ ᑲᓇᑕᒥ. 


